
Hawliau Dynol
Diarhebion 31:8-9
-  8 Siarad ar ran y bobl hynny sydd heb lais,

ac amddiffyn y rhai sydd wedi colli popeth.

 9 Coda dy lais o'u plaid nhw, barna'n gyfiawn,

a dadlau dros hawliau'r anghenus a'r tlawd.
Genesis 1:26-28
-  Yna dwedodd Duw, “Gadewch i ni wneud pobl yn ddelw ohonon ni'n hunain, i fod yn debyg i ni. I fod yn feistri dros bopeth — y pysgod yn y môr, yr adar yn yr awyr, yr anifeiliaid, y ddaear gyfan, a'r holl ymlusgiaid a phryfed sy'n byw arni.”

27 Felly dyma Duw yn creu pobl ar ei ddelw ei hun.

Yn ddelw ohono'i hun y creodd nhw.

Creodd nhw yn wryw ac yn fenyw.
Exodus 21:9

-  Os ydy e wedi dewis ei rhoi hi i'w fab, rhaid iddi dderbyn yr un hawliau, a chael ei thrin fel petai'n ferch iddo.

Exodus 21:10

-  Os ydy e’n cymryd gwraig arall, mae gan y wraig gyntaf hawl i dderbyn bwyd a dillad ganddo, ac i gael rhyw gydag e. 
Deuteronomium 21:16 -  Pan mae'r dyn yn rhannu ei eiddo rhwng ei feibion, dydy e ddim i roi si=ar y mab hynaf i fab ei hoff wraig, yn lle ei roi i’r mab hynaf go iawn.
Hebreaid 12:16
-  Gwyliwch rhag i rywun wrthgilio a throi'n annuwiol – fel Esau yn gwerthu popeth am bryd o fwyd!
Galatiaid 4:5

-  anfonodd ei fab...i dalu’r pris i’n rhyddhau ni oedd yn gaeth i’r Gyfraith, er mwyn i ni gael ein mabwysiadu'n blant i Dduw.
Exodus 22:21

-  Paid cam-drin mewnfudwyr.  Cofiwch mai mewnfudwyr oeddech chi eich hunain yn yr Aifft.
Salm 82:3

-  “Dylech roi dedfryd o blaid y gwan a'r amddifad!  Sefyll dros hawliau y rhai anghenus sy'n cael eu gorthrymu!
Lefiticus 19:10

-  Paid casglu'r grawnwin sy'n dy winllan i gyd. A paid mynd trwy'r winllan yn casglu'r ffrwyth sydd wedi disgyn ar lawr. Rhaid i ti adael peth i bobl dlawd, a'r rhai sydd ddim yn bobl Israel.
Exodus 22:25

-  Os wyt ti'n benthyg arian i un o'm pobl Israel sydd mewn angen, paid bod fel y benthycwyr sy'n codi llog arnyn nhw.
Lefiticus 25:39-41
-  39 Os ydy un o bobl Israel yn colli popeth ac yn gwerthu ei hun yn gaethwas i chi,* peidiwch gwneud iddo weithio fel caethwas. 40 Dylech ei drin fel gweithiwr sy'n cael ei gyflogi gynnoch chi, neu fel rhywun o'r tu allan sy'n aros gyda chi. Mae i weithio i chi hyd flwyddyn y rhyddhau mawr. 41 Ar ôl hynny bydd e a'i blant yn rhydd i fynd yn ôl at eu teulu a'u heiddo.
Actau 10:34

-  Felly dyma Pedr yn dechrau eu hannerch: "Dw i'n deall yn iawn erbyn hyn, y dywediad hwnnw fod Duw ddim yn dangos ffafriaeth!
Luc 6:35-36

-  Carwch chi eich gelynion. Gwnewch ddaioni iddyn nhw. Rhowch fenthyg iddyn nhw heb ddisgwyl cael dim byd yn ôl. Cewch chi wobr fawr am wneud hynny. Bydd hi’n amlwg eich bod yn blant i'r Duw Goruchaf, am mai dyna’r math o beth mae e'n ei wneud – mae’n garedig i bobl anniolchgar a drwg. 36 Rhaid i chi fod yn garedig, fel mae Duw eich tad yn garedig.
1 Corinthiaid 6:19-20
-  Ydych chi ddim yn sylweddoli fod eich corff chi’n deml i'r Ysbryd Glân? Mae’r Ysbryd yn byw ynoch chi – mae wedi ei roi’n rhodd i chi gan Dduw. Dim chi biau eich bywyd; 20 mae pris wedi ei dalu amdanoch chi. Felly defnyddiwch eich cyrff i anrhydeddu Duw.

